
КОМИ РЕСПУБЛИКАЛÖН ОЛАНПАС
Социальнöй тöдчанлуна висьöмъясöн да йöзлы öпаснöй висьöмъясöн висьысь гражданалы социальнöй отсöг сетан мераяс йылысь

Примитöма Коми Республикаса

Государственнöй Сöветöн                                              2008 вося сентябр 18 лунö

Тайö Оланпасыс гражданалысь дзоньвидзалун видзöм йылысь Россия Федерацияса законодательство подувлöн 41 да 42 статьяяс серти урчитö Россия Федерацияса гражданалы, кодъяс нёрпалöны социальнöй тöдчанлуна висьöмъясöн да йöзлы öпаснöй висьöмъясöн, социальнöй отсöг сетан мераяс.

1 статья

Тайö Оланпасыс паськалö Коми Республика мутасын олан места кузя индöм пöрадок серти регистрируйтöмаяс вылö:

граждана вылö, кодъяс нёрпалöны социальнöй тöдчанлуна висьöмъясöн, кутшöмъяслысь лыддьöгсö индöма федеральнöй законодательство серти (водзö – социальнöй тöдчанлуна висьöмъясöн нёрпалысь граждана);
граждана вылö, кодъяс нёрпалöны йöзлы öпаснöй висьöмъясöн, кутшöмъяслысь лыддьöгсö индöма федеральнöй законодательство серти (водзö – йöзлы öпаснöй висьöмъясöн нёрпалысь граждана).

2 статья

Социальнöй тöдчанлуна висьöмъясöн нёрпалысь гражданалы да йöзлы öпаснöй висьöмъясöн нёрпалысь гражданалы индыссьöны Коми Республика мутасын Россия Федерацияса гражданалы дон босьттöг медицина отсöг сетан государственнöй гарантияяслöн уджтас серти, мый быд во вынсьöдсьö Коми Республикаса Правительствоöн, медико-социальнöй отсöг сетöмын социальнöй отсöг сетан татшöм мераяс:

1) йöзлысь дзоньвидзалун видзан лöсялана учреждениеясын диспансернöй видзöдöм;

2) йöзлысь дзоньвидзалун видзан лöсялана учреждениеясын торъя мога медицина отсöг;
3) дон босьттöг лекарствоясöн могмöдöм.

3 статья
1. Йöзлы, кодъясöс наблюдайтöны диспансеръясын туберкулёз серти, да туберкулёзöн висьысь йöзлы сетсьö социальнöй отсöг сетöмын содтöд мера консультируйтчан, обследуйтчан да бурдöдчан местаясö (сы лыдын санаторно-курортнöя бурдöдчан местаö) Коми Республикаын туберкулёзысь бурдöдан государственнöй медицина учреждениеясö да бöр автомашина, ю да кöрт туй транспортöн мунны позянлун (водзö – транспортöн мунöм) вылö медико-социальнöй отсöг сетöмын Коми Республикаса Правительствоöн индöм пöрадок, мында да условиеяс серти.
2. Транспортын мунöм вылö рöскодыс сьöмöн могмöдсьö лöсялана финансöвöй во вылö Коми Республикаса республиканскöй бюджет тшöт весьтö.

4 статья

1. Тайö Оланпасыс вынсялö 2009 вося январ 1 лунсянь.

2. Коми Республикаса Правительстволы примитны тайö Оланпас олöмö пöртысь нормативнöй правовöй актъяс.

Коми Республикаса Юралысь                                                   В.А. Торлопов

Сыктывкар

2008 вося сентябр 29 лун

